
Devaih Kritam Shiva Stotram

દેવૈઃ કૃતં શિવસ્તોત્રમ્

(શિવરહસ્યાન્તર્ગતે ઉગ્રાખ્યે)
દેવા ઊચુઃ
ભવ હર નામસ્મરણં
કૃતમઘકુલહરમતિશુભદમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૧॥
સ્મૃતમપિ (?) જય જય શમ્ભો
ગિરિજાબન્ધો જય જય શમ્ભો ભૂતપતે ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૨॥
નામૈવોત્તમં તવ હર વિમલં
મઙ્ગલદાયકં  મઙ્ગલદમ્  ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૩॥
તવ પદકમલાદમલા
દન્યચ્ચિન્તિતમપિ ન ચેતસા શમ્ભો ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૪॥
શિવમયમશિવં ન ભજામ-
સ્ત્વયિ સતિ સશિવે શિવમૂર્તે ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૫॥
શિવ સુરનાયક મઙ્ગલવિગ્રહ
કુરુ કુરુ મઙ્ગલમાશુ  વિભો ।

ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૬॥
શરણં યામશ્ચરણદ્વન્દ્વં
તવ કમલામલમનુવેલમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૭॥
ભગવન્ભવતા ભવતાપહૃતા
ન હૃતં દુરિતં કિં  નુ કૃતમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૮॥
સકૃદપિ તવ હર નામસ્મરણં
કૃતમઘકુલહરમતિશુભદમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૬૯॥
સ્મૃતમપિ હર તવ ચરણદ્વન્દ્વં
હરતિ વિષાદં કિમુ દૃષ્ટમ (ભવલબ્ધમ્) ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૦॥
ભવ ભવદીયાનસ્માનનિશં
કુરુ ગતદુઃખાનતિદુઃખાન્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૧॥
હર યદ્યસ્મત્કૃતમપરાધં
વિવિધં કૃપયા હરસિ તદા ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૨॥
સુતમપરાધિનમપિ કૃત-
શિક્ષં જનકઃ પાલયતીશ તથા ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૩॥

ન સુતા વયમપિ તવ કિં
શમ્ભો જનકઃ સ ભવાનસ્માકમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૪॥
જગતામેકો જનકસ્ત્વમતો
વયમપિ જગતો નહિ ભિન્નાઃ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૫॥
ભવતા સૃષ્ટાઃ સકલા
લોકા વયમપિ તદ્વદ્ધર સૃષ્ટાઃ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૬॥
ભવતા સૃષ્ટં જગદિવ સૃષ્ટા-
નસ્માનપિ ભવ પાલય નિત્યમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૭॥
દેવ ગજાસુરપરિહૃતવિભવા-
નભયદ સભયાનવ સદયમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૮॥
કરુણાપારાવાર-
સ્ત્વમતો હર સુરવર દુઃખમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૭૯॥
શરણં ભવ શરણં ભવ
ભવ શરણં ભવ ભવ કરુણાબ્ધે ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૮૦॥
ભવ ભવદન્યં ન વયં

યામઃ સકૃદપિ શરણં મરણે વા ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૮૧॥
ન હિ જાનીમો ભવદન્યં
શઙ્કર ધીરં વા પાતારમ્ ।
ગિરીશ મહાપજ્જલધે-
રસ્માનુદ્ધર ધીર કૃપાજલધે॥ ૮૨॥
- -

અગસ્ત્યઃ (ઉવાચ)
ઇતિ સ્તુતો મહાદેવો વિષ્ણુબ્રહ્મપુરોગ મૈઃ ।
પ્રસન્નસ્તાનુવાચૈવં ઘનગમ્ભીરયા ગિરા॥ ૮૩॥
મહાદેવઃ ઉવાચ
જાનામિ ભવતાં દુઃખં બ્રહ્મવિષ્ણુપુરોગમાઃ ।
ગજાસુરં હનિષ્યામિ પશ્યન્ત્વદ્યાધુના ધ્રુવમ્॥ ૮૪॥
ભવદ્ભિર્યા કૃતા પૂજા સ્તુતિશ્ચેયં ચ યા કૃતા ।
એતાભ્યાં સ્તુતિ પૂજાભ્યાં તુષ્ટોઽસ્મ્યહમુમાપતિઃ॥ ૮૫॥
ભવત્કૃતેન સ્તોત્રેણ યો માં સ્તોષ્યતિ સાદરમ્ ।
સ દુઃખસાગરં તીવ્રં તરિષ્યતિ ન સંશયઃ॥ ૮૬॥
॥ ઇતિ શિવરહસ્યાન્તર્ગતે દેવૈઃ કૃતં શિવસ્તોત્રં સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૮ મધ્યાર્જુનમહિમાનુવર્ણનમ્  । ૬૧-૮૬॥

- .. shrIshivarahasyam . ugrAkhyaH saptamAMshaH . adhyAyaH 28madhyArjunamahimAnuvarNanam

. 61-86..

Notes:

Viṣṇu વિષ્ણુ, Brahmā બ્રહ્મા et al Devāḥ દેવાઃ eulogize and beseech Śiva શિવ to protect them

from Gajāsura ગજાસુર.
Mahādeva Śiva મહાદેવ શિવ assures them of their safety and declares that He will also relieve

the distress of whosoever praises Him with the Stotram સ્તોત્રમ્ they have composed.

Proofread by Ruma Dewan

